
ПРОЕКТНА ПРОГРАМА  ЗА ИЗРАБОТКА НА УРБАНИСТИЧКИ 
ПРОЕКТ ВОН ОПФАТ НА УРБАНИСТИЧКИ ПЛАН ЗА ЗА КП БР.3123/1, 
КП БР.3123/2, КП БР.4081, И КП БР.4082, КО ЗРНОВЦИ, СО НАМЕНА 

А4.3 – СЕМЕЈНИ КУЌИ ЗА ВРЕМЕН ПРЕСТОЈ - ВИКЕНД КУЌИ,  

ОПШТИНА ЗРНОВЦИ 

ВОВЕД 

На барање на нарачателот, изработена е Проектна програма за изработка на 
урбанистички проект вон опфат на урбанистички план за КП бр.3123/1, КП бр.3123/2, 
КП бр.4081, и КП бр.4082, КО Зрновци, со намена А4.3 – семејни куќи за времен 
престој - викенд куќи, општина Зрновци. Проектната програма треба да овозможи 
изработка на урбанистички проект со кој ќе се уреди намената и начинот на 
користење на земјиштето, условите за градење и идејните проекти на градбите во 
рамките на дефинираниот проектен опфат.  

ПОДРАЧЈЕ НА ПРОЕКТНИОТ ОПФАТ 

Просторот кој е предмет на изработка на урбанистичкиот проект се наоѓа на 
територијата на Општина Зрновци, помеѓу населените места Зрновци и Мородвис, 
на оддалеченост на околу 50,0м'. од регионалниот патен правец Р-2334 и истиот се 
наоѓа вон опфат на урбанистички план. Во рамките на границите на проектниот 
опфат влегуваат катастарските парцели КП бр.3123/1, КП бр.3123/2, КП бр.4081, и 
КП бр.4082, КО Зрновци, кој преку локалниот  некатегоризиран патен правец го 
поврзува проектниот опфат со регионалниот патен правец Р-2334.  

Границите на проектниот опфат се прикажани во графичкиот дел на оваа 
проектна програма. Површината на проектниот опфат изнесува 0,88ха.   

СПЕЦИФИЧНИ ПОТРЕБИ И МОЖНОСТИ ЗА ПРОСТОРЕН РАЗВОЈ 

Просторот кој е предмет на урбанистичкиот проект се наоѓа на територијата на 
Општина Зрновци, помеѓу населените места Зрновци и Мородвис, на оддалеченост 
на околу 50,0м'., југоисточно од регионалниот патен правец Р-2334  и оддалеченост 
на околу 1.300,00м'. од сред населено место Зрновци и оддалеченост на околу 
1.500,00м'. од сред населено место Мородвис. 

Предметната локација се наоѓа југозападно од населеното место Зрновци, на 
надморска височина од 400-415м’, во атарот на населено место Зрновци каде се 
предвидува изградба на објект со намена А4.3 – семејни куќи за времен престој - 
викенд куќи, односно објекти во функција на селски домаќинства со капацитет за 
престој на туристи.  

Со оглед на тоа што станува збор за само една градежна парцела до која ќе се 
пристапува преку некатегоризиран патен правец, односно не се предвидува систем 
на сообраќајници и градежни парцели, како најрационална постапка за 
урбанизација на просторот се наметнува изработка на урбанистички проект. 

ОПШТИ И ПОСЕБНИ ЦЕЛИ НА ПЛАНИРАЊЕТО И ПРОГРАМСКИТЕ СОДРЖИНИ 

Основа за изработка на урбанистичкиот проект се Условите за планирање на 
просторот изработени од Агенција за планирање на просторот со технички број 
Y0321 од март 2021год. и оваа проектна програма. Урбанистичкиот проект се 

